
  ՀՀ ԿԱ քաղաքացիական ավիացիայի գլխավոր վարչության կարիքների համար հայտարարված «ՔԱԳՎ-ՇՀԱՊՁԲ-15/3-8» ծածկագրով շրջանակային համաձայնագրերի միջոցով գնում կատարելու ընթացակարգի հրավերի 1-ին մասում չեն ներառվել «Գնումների մասին» ՀՀ օրենքի (այսուհետ` Օրենք) 5-րդ հոդվածի 3-րդ մասի 5-րդ կետով սահմանված որակավորման չափանիշը և դրա գնահատմանը վերաբերող ՀՀ կառավարության 2011թ. փետրվարի 10-ի N 168-Ն որոշմամբ հաստատված «Գնումների գործընթացի կազմակերպման» կարգի (այսուհետ` Կարգ) 68-րդ կետով սահմանված պահանջները:
     Հրավերի.
· «Տեխնիկական միջոցներ» որակավորման չափանիշի գնահատման կարգով առաջին տեղը զբաղեցրած մասնակցից որպես վերոհիշյալ որակավորման չափանիշը հիմնավորող փաստաթուղթ պահանջվել է ներկայացնել այն տեխնիկական միջոցների տվյալները, որոնք վերջինս նախատեսում է օգտագործել պայմանագրի կատարման ժամանակ, ինչը չի համապատասխանում Կարգի 23-րդ կետի 1-ին ենթակետի «բ» պարբերությամբ սահմանված պահանջներին, 

· 1-ին մասի «Մասնագիտական փորձառություն» և «Ֆինանսական միջոցներ» որակավորման չափանիշների գնահատման կարգերով սահմանվել են Կարգի 65-րդ և 67-րդ կետերի 1-ին ենթակետերով սահմանված պահանջները, մինչդեռ հրավերի 2-րդ մասում` նախատեսվել են Կարգի 65-րդ և 67-րդ կետերի 2-րդ ենթակետերով նախատեսված պահանջները, ինչն անհամապատասխանություն է առաջացնում,
· 2-րդ չափաբաժնով ներկայացված ապրանքատեսակի տեխնիկական բնութագիրը չի համապատասխանում Օրենքի 12-րդ հոդվածի 5-րդ մասով սահմանված պահանջներին (նշված է` եվրոպական արտադրության):
    Հրավերը չի պարունակում գնման առարկա հանդիսացող ապրանքների վճարման պայմանները, ինչը չի համապատասխանում Օրենքի 12-րդ հոդվածի 1-ին մասով սահմանված պահանջներին:
    ԳՆՈՒՄՆԵՐԻ ԱՋԱԿՑՄԱՆ ԿԵՆՏՐՈՆ
